
PREFASIO 
E puntonan fórmula den e akuerdo aki ta puntonan di salida no 
limitativo di un futuro programa di gobernashon. Nan ta reflehá e 
linean general di maneho di koalishon. E sekuensia i e kategorisashon 
ta sirbi komo guia pero no tin importansia apsoluto. 
 
 
GENERAL 
• Maneho pro business: promové i fasilitá aktividat ekonómiko 
• Traha konhuntamente i sòru na tur momento pa transparensia. 
• Respetá otro su opinion pa por ser respetá. Skucha otro su 

pensamentu i trata na yega na kònsènsùs. 
• Buska solushon realístiko i duradero pa tur situashon ku presentá. 
• Apliká na tur momentu good corporate governance. 
• Introdusí i implementá konsepto di good public governance. 
• Solushoná tur forma di diskriminashon. 
• Apliká mas tantu posibel prinsipio di igualdat. 
• Alsa kalidat di bida pa henter poblashon. 
• Alsa nivel di prestashon i produktividat di tur empleado. 
• Ehekutá tur proyekto aprobá di SEI. 
• Koalishon ta promové Hustisia i Igualdat pa imigrante basá riba 

regla di United Nations Immigration Treaty (UNIT) i otro 
tratadonan internashonal di Derecho Humano. 

• Koalishon lo koperá ku RCN den un forma harmonioso, i abase di 
rèspèt mutuo. 

• Apliká prinsipio di “eco-balance”. 
• Promové derecho humano. 
• Instruí tur servisio di gobièrnu pa apliká prinsipio di libertat ku ta 

enserá ku petishon di tur hende òf kompania ta wòrdu konsedé 
rápido a ménos ku ta algu ilegal, inmoral, irrazonable òf kontra 
interes públiko (loke mester wòrdu indiká presisamente). 

• Protokol di disponibilidat, fecha 6 di Mart 2011 i e protokòl di 
konfiansa fecha 7 di Mart 2011 ta forma parti integral di e 
akuerdo aki. 

 
ENSENANSA  
1. Revisá, akordá i implementá masterplan scholen Bonaire 2010 – 

2015. 
2. Investigá, prepará i ehekutá un plan pa por ofresé enseñansa 

superior òf akadémiko na Boneiru.  
3. Stimulá i koperá pa yega na koperashon entre direktivanan di skol. 
4. Koperá pa yega mas pronto posibel na un EOZ (Exspertise 

Onderwijs Zorg). 

5. Laga traha un plan di mantenshon pa tur edifisio i infrastruktura 
públiko. 

6. Promové Papiamentu i hasi idioma Papiamentu un idioma ofisial 
den reino. 

7. Krea oportunidat igual pa un i tur den enseñansa. 
8. Yega na un órgano di konsulta entre skol avansá i merkado laboral. 
9. Stimulá studiantenan pa kontinuá ku nan estudio pa por yena 

vakaturanan eksistente i nobo. 
10. Koperá i stimulá pa FORMA ofresé estudionan nesesario no 

struktural ku un durashon kòrtiko. 
 
DEPORTE I REKREASHON 
11. Evaluá e plan di maneho di deporte ku ta ser yamá “Boneiru Aktivo 

i Salú”.  
12. Konvertí Instituto di Deporte Boneriano (INDEBON) den un 

organisashon fuerte i bon organisá. 
13. Huntu ku Koninklijke Nederlandse Voetbalbond (KNVB) pone 

kásalòn i iluminashon na terenonan di futbòl. 
14. Introdusí na Boneiru e konsepto di siklo via. 
15. Amplia programa VMBO i MBO ku moveshon i deporte.  
16. Hasi máksimo esfuerso pa konstruí un pisina flotante i un pisina 

olímpiko. 
17. Den estrecho koperashon ku organisashonnan deportivo traha un 

masterplan pa tur ramo di deporte.   
18. Deporte i kultura mester bira e instrumento pa krea amor pa patria 

(nation building). 
19. Stimulá pa federashonnan haña afiliashon/rekonosimentu na 

organisashonnan deportivo regional o internashonal. 
20. Hasi posibel ku fasilidatnan deportivo ta resortá bou di un órgano. 
21. Finansiamentu di aktividatnan deportivo por bini for di; 

zorgverzekeringskantoor, sentro pa famia i hubentut, gobièrnu di 
Boneiru, FWNB i fondo nan eksterno. 

22. Hasi tur loke ta nesesario pa yega na wega di reino adaptá. 
23. Sigui desaroyá deporte di bela komo un atrakshon turístiko i un pilá 

ekonómiko.  
24. Promové lasonan komersial, kultural i deportivo den region. 

                          KULTURA 
25. Evaluá e maneho di kultura “Sin kosecha no tin simadan”. 
26. Krea i implementá programanan kultural i deportivo na skolnan. 
27. Yega na un protokòl di koperashon riba tereno di deporte, kultura i 

enseñansa entre e islanan ABC. 

28. Den konsulta ku prensa yega na akuerdo riba kobertura di kultura i 
deporte den nan programashon. 

29. Sostené i stimulá relashon di trabou ku UNESCO. 
30. Nombra opheto lokal na honor di baluartenan Boneriano. 
31. Ehekutá e plan pa organisá Festival di Arte Karibense (ofisina 

organisatorio na Rincon). 
 
AGRIKULTURA KRIO DI BESTIA I PESKA 
32. Parselá parti di tereno di LVV pa produkshon lokal.  
33. Krea un marshe popular kaminda kunukeronan i piskadónan ta 

bende nan produkto. 
34. Yega na ekipo pisa pa traha den e sektor. 
35. Stimulá kultivashon di Tilapia. 
36. Hasi e instalashon di Markultura operashonal. 
37. Skirbi i implementá un maneho pa LVV. 
38. Stimulá koperashon entre LVV i KRIABON.   
39. Amplia programa di VMBO i MBO ku agrikultura, krio di bestia i 

hortikultura.  
40. Stimulá piskadónan pa organisá nan sektor. 
41. Investigá na ki manera peska i agrikultura por bira mas rendabel. 
42. Rehabilitá pos, molina i baki di awa. 
43. LVV huntu ku DROB yega na un plan di maneho pa awa di yobe ser 

regulá p.e dor di ekskavashon di greis. 
44. Studia posibilidat pa lanta industria di peska. 
45. Renobá i mehorá fasilidat di peska eksistente.  
46. Prevení ladronisia di bestia chikí i limitá molèster di kachó. 
47. Hasi esfuerso pa atkerí área di fòntein na benefisio di e sektor. 

 
NATURALESA I MEDIO AMBIENTE 
48. Proponé i/òf adaptá legislashon eksistente tokante maneho di sushi 

(waste management). 
49. Desaroyá material edukativo riba tereno di naturalesa i medio 

ambiente pa tur grupo den nos komunidat. 
50. Diversifiká ekonomia i stimulá industria limpi. 
51. Sigui ku trayektorio pa pone Bonaire Marine Park riba e lista mundial 

di Herensia Kultural. 
52. Evaluá maneho pa ku e instalashon pa purifikashon di awa sushi 

(temporal) na LVV. 
 
EKONOMIA 
53. Apuntá rápidamente un direktor pa direktorado di espasio i 

desaroyo. 
54. Inventarisá tur proyekto grandi i traha un plan di implementashon. 
55. Stipulá un struktura salarial pa studiantenan di nivel 1,2 i 3 di MBO 
56. Den estrecho konsulta ku Hulanda, yega na redukshon di akseins 

riba gasolin. 

57. Sigui desaroyá i diversifiká nos turismo i sigui promové Boneiru komo 
un destinashon turístiko. 

58. Reevaluá impuesto ekonómiko den sektor di turismo. 
59. Eksplorá konhuntamente ku sektor turístiko merkadonan nobo den 

region. 
60. Inisiá konsulta ku sektornan sosial i sindikal. 
61. Krea posibilidat pa desaroyá  E-commerce. 
62. Stimulá mas airlift. 
63. Stimulá komersiantenan pa hasi kompra kolektivo. 
64. Krea un sektor di offshore. 
65. Hasi estudio regular riba desaroyo ekonómiko. 
66. Implementá e proyekto di stimulashon di klima di invershon. 
67. Reaktivá tienda pa konsumidó. 
68. Kambia statuto pa duna tienda pa konsumidó mas outoridat pa 

hasi nan trabou i protehá e konsumidó. 
69. Stimulá energia alternativo den áreanan rural (molina di bientu i 

solar). 
70. Intensivá kontròl di preis i kalidat. 
71. Stimulá aktividatnan ekonómiko den bario. 
72. Krea posibilidatnan pa empresanan chikitu i mediano. 
73. Adaptá i stimulá fasilidatnan di Centrum Klein Bedrijf. 
74. Stimulá suidadanonan pa bira empresario. 
75. Amplia makutu di produktonan di primera nesesidat. 
76. Modernisá aeropuerto i hafnan. 
77. Evaluá ubikashon di waf di kònteiner ku tereno industrial pa 

komersio i industria limpi. 
78. Ampliashon i diversifikashon di ekonomia di Boneiru ku forma di 

aktividat ekonómiko “high tech-high yield”. 
79. Evaluá reglamentu di komishon di hür. 
80. Sugerí kompanianan di aviashon pa habri vuelo direkto entre 

Boneiru i Statia. 
81. Sondia posibilidat pa baha preis di produktonan derivá di petroli i 

abastesé Boneiru ku sufisiente produktonan petrolero. 
82. Evaluá “brandstof-clausule” ku intenshon pa baha preis di koriente. 
83. Hasi máksimo esfuerso pa stòp kobransa di interes riba debe di 

impuesto. 
84. Hasi máksimo esfuerso pa reintrodusi porsentahe máksimo di interes 

ku kréditonan por kobra. 
85. Stimulá posibilidat pa trahadónan partisipá den kompanianan 

lokal. 
86. Stimulá konstrukshon di hotèlnan nobo. 
87. Stimulá kresementu di turismo. Introdusí turismo médiko en general i 

pa hende desabilitá en partikular. 
88. Promové koperashon estrecho entre AKIB i KvK pa nan sali dilanti 

mas efektivamente pa promové komersio i industria. 

89. Permití persona di nashonalidat Hulandes (naturalisá) pa lanta un 
kompania priva (eenmanszaak) bou di kondishon igual ku un 
persona lokal. 

 
INFRASTRUKTURA 
90. Yega na proposishon pa standarisá arkitektura. 
91. Konstruí kareteranan ku material inovativo. 
92. Evalúa i trata plan maestro strategiko desaroyo Boneiru 2010-2025. 
93. Yega na un plan di destinashon pa Boneiru.  
94. Hasi estudio pa solushoná problemátika di parkeo den sentro di 

Playa. 
95. Evaluá fondo pa kaminda. 
96. Sondia posibilidat pa yega na un pista ofishal pa drag-racing den 

estrecho konsulta ku e organisashonnan kompetente. 
97. Konstruí un edifisio sentral di Gobièrnu i buska alternativa pa 

edifisionan eksistente di gobièrnu. 
98. Organisá reunion ku gremio di sektor privá lo mas pronto posibel.  
99. Hasi posibel pa kompanianan lokal ekskavá/ekstrae material di 

konstrukshon konforme e prinsipio di eco-balance. 
100.Hasi un estudio pa yega na un playa públiko pa Rincon. 
101.Konstruí kaminda Broertje Janga. 
102.Desaroyá maneho pa repartishon di tereno. 
103.Krea plannan di parselashon. 
104.Hasi posibel ku bonerianonan bibá den eksterior por haña tereno 

pa konstrukshon. 
105.Hasi posibel enbes di erfpacht por bende tereno di Domein na 

públiko. 
106.Fasilitá FCB tereno na “toplocaties”. 
107.Destiná e área di Sunsetbeach pa 1 hotèl i área/playa públiko. 
108.Traha un plan di rehabilitashon pa kas di gezaghèber i aserká 

Hulanda pa finansiamentu. 
 
BIBIENDA, SOSHAL,BIENESTAR I SALU PUBLIKO 
109.Sostené FCB pa realisashon di 100 kas nobo pa aña.  
110.Implementá fondo di monumento pa drecha edifisionan kultural 

históriko. 
111.Traha un plan i buska finansiamentu pa restourá monumentonan 

gubernamental. 
112.Stimulá FCB pa bende su kasnan pa preis preferensial na hürdónan 

i stimulá kas propio. 
113.Stimulá FKB pa bira banko hipotekario; stimulá FKB pa kontinuá 

proyekto di zelfbouw. 
114.Hasi máksimo esfuerso pa introdusí supsidio di hür general pa 

Boneiru bou di responsabilidat di Hulanda. 

115.Den konsulta ku CFT hasi posibel pa FCB kumpra e tereno na 
kaminda Nieuw Amsterdam. Deposita e suma di benta den un 
fondo independiente (fondo pa bibienda popular). 

116.Evaluá nota “Desaroyo sosial i bienestar”.  
117.Entrená empleadonan públiko den koperashon ku e.o. VNG 

Hulanda. 
118.Desaroyá maneho pa Sentro pa Hubentut i Famia.  
119.Buska solushon pa proyektonan sosial di Amfo ku no ta wòrdu 

supsidiá mas dor di Hulanda. 
120.Hasi máksimo esfuerso pa habri un Sentro di Hubentut i famia na 

Rincon. 
121.Evaluá e proyekto sentro multifunktional pa hóbennan na Rincon. 
122.Ekipá tur sentro di bario ku kòmpiuter i Internet. 
123.Desaroyá un sistema di evaluashon i introdusí un sistema  di 

prestashon pa tur instansianan ku ta risibí supsidio di gobièrnu. 
Ankra den kontrakt di kuido (zorgcontract) ku FESBO i sentronan di 
bario eksigensianan ku tin di aber ku partisipashon i prestashon riba 
tereno di deporte, kultura i aktividatnan sosial.  

124.Promové ku dunadónan di trabou ta hiba un maneho unda 
trahadónan residensiá na Boneiru tin promé opshon pa trabou. 

125.Traha maneho pa yuda persona desabilita mas tantu posibel pa 
yega na un Boneiru aksesibel pa persona desabilita. 

126.Adaptá e plan maneho pa hubentut eksistente. 
127.a. Hasi máksimo esfuerso pa kambia lei di ònderstant i introdusí un 

obligashon pa resipiente traha, amenos ku pa motibu médiko o 
sosial esaki no ta posibel.  
b. Hasi máksimo esfuerso pa hisa ònderstant. 

128.Aserká RCN o Servisio di impuesto ku mira pa suavisá kobransa di 
belasting na un forma razonabel teniendo kuenta ku e realidat 
ekonómiko di e poblashon Boneriano. 

129.Introdusí schuldsaneringsregeling. 
130. Lanta un daklozeninrichting. 
131.Elaborá e plan piloto di Nort-Salinja CIC(Community Investment 

Center) a base di estudio di faktibilidat ku mira pa ehekutá esaki 
mas pronto posibel. 

132.Traha maneho pa amplia seguridat públiko den estrecho konsulta 
ku outoridatnan kompetente ku énfasis riba prevenshon di 
kriminalidat i protekshon di suidadano i turista. 

133.a. Hasi un investigashon sientífiko pa determiná e mínimo stándart 
di bida na Boneiru.  
b. Inkluí den esaki un investigashon di forsa di kompra komparativo 

entre Hulanda i Boneiru. 
c. Usa e resultado di investigashon pa subi gradualmente sueldo 

mínimo, ònderstant, penshun di behes i otro benefishinan soshal 
ekonómiko. 

134.Evaluá nota“Salu públiko Sigurá: Prevenshon na promé lugá 2010-
2015”.  

135.Traha un maneho di prevenshon relashoná ku salú públiko pa 
Boneiru i implementá proyektonan di prevenshon. 

136.Hasi lo máksimo posibel pa desaroyá huntu ku outoridatnan 
kompetente un Sentro di Dialisá. 

137.Transformá DGH den GGD estilo lokal. 
138.Stimulá i sostené investigashonnan relashoná ku salu públiko. 
139.Hasi lo máksimo pa desaroyá huntu ku outoridatnan kompetente 

un sentro di kuido dental i prevenshon. 
140. Desaroyá maneho integral pa ku salú Hubenil. 
141.Instalá un Unidat pa kombatí i kontrolá Malesa infeksioso i yega na 

un plan stratégiko pa malesanan infeksioso. 
142. Entrená trahadónan di servisio Higiéniko.  
143.Huntu ku outoridatnan kompetente organisá (geneeskundige 

hulpverlening bij ongelukken en rampen) GHOR na Boneiru.  
144.Inventarisá tur komplikashonnan relashoná ku implementashon di e 

sistema di kuido nobo na Boneiru i trata na yega huntu ku Hulanda 
na solushonnan. 

145.Yega na relashon di koperashon ku diferente organisashon di 
United Nations i PAHO. 

146. Implementá e método di skol sigur i salú. 
147. Kontinuá i amplia balornan Universal. 
148.Atendé ku “zorgkantor” relashoná ku seguro médiko, pa 

siudadanonan no pèrdè derechonan atkerí. 
149.Introdusí e lei WMO (wet maatschappelijke ondersteuning). 

 
SERVISIO PÚBLIKO I APARATO GUBERNAMENTAL 
150.Introdusí rijbewijs den forma di credit card. 
151.Mehorá nivel servisio na públiko. 
152.Yega na un archivo nashonal den estrecho koperashon ku esnan 

eksistente. 
153.Re-strukturá kompanianan di gobièrnu. 
154.Yega urgente na un biblioteka públiko moderno. 
155.Desaroyá i implementá un maneho pa studiantenan di  Boneiru 

regresá  Boneiru. 
156.Krea un struktura pa atendé keho tokante tratamentu inefisiente di 

petishonnan. 
157.Hasi posibel pa e suidadano por aserká gobièrnu i wòrdu atendé 

na papiamentu, hulandes, ingles i spañó. 
158.Evaluá overbruggingstoelage. 
159.Hasi posibel pa tur stashon di radio hañá oportunidat igual pa 

transmití reunion di Konseho Insular dentro di e budget eksistente. 
160.Reorganisá aparato públiko sin retiro fòrsá i mehorá servisio i 

efisiensia. 
161.Ta obligá entidatnan di gobièrnu pa duna kuenta i rason finansiero 

periódikamente na un manera legal i responsabel. 
162.Instituí defensor di pueblo (ombudsman). 

ASUNTUNAN ESTATAL  
163.Organisá un referèndem riba e 3 leinan étiko promé ku 10-10-’12. 
164.Bin ku un referèndem estatal despues di 3 aña. 
165.Ta konstruí e banki di igualdat banda di pasanghran. 
166.Hasi máksimo esfuerso pa haña un representante di Boneiru den 

Tweede Kamer ku “adviserende stèm”. 
167.Hasi investigashon general di elekshon di mart 2011 i di votashon ku 

volmacht en partikular. 
168.Aserká Hulanda pa revisá kieswet pa entre otro abolí votashon pa 

medio di volmacht. 
169.Investigá na ki manera por eliminá dòbel impuesto di importashon 

riba riba produktonan destiná pa Boneiru prosedente di 
Kòrsou/Aruba. 

170.Hasi máksimo esfuerso pa baha kosto di transporte di produkto di 
promé nesesidat entre Kòrsou/Aruba i Boneiru. 

171.Eliminá burokrasia innesesario relashoná ku importashon di 
produkto. 

172.Fasilitá kònsùlnan p.e. for di Kòrsou pa nan por atendé ku nan 
kosuidadanonan na Boneiru. 

173.Aserká Hulanda ku petishon pa remplasá e sistema di depósito pa 
migrante pa seguro di riesgo di ekspulshon i di gastu envolví den 
transportashon di restunan mortal na e pais di orígen di e migrante. 

174.Aserká Hulanda pa atendé ku asuntu di penshun di APNA/PCN ku 
mira pa penshonado nan no pèrdè derechonan atkerí. 

175. Aserka ofisina di impuesto pa atendé problemátika di impuesto 
apstrakto ($20.000,-) di direktornan di entidatnan legal. 
176. Promové e prinsipio di atmishon liber den tur parti di Reino 
Hulandes pa tur persona di Nashonalidat Hulandes. 
177.Evaluá e representashon di Boneiru òf BES den CFT. 
178.Prezunan di Boneiru mester wòrdu enkarselá na Boneiru. Presonan 
enkarselá na Kòrsou mester wòrdu transladá pa Boneiru. 
 

 
Partido Demokrátiko Boneriano                                                                                    Partido Demokrátiko Boneriano     
Robby  Beukenboom                                                                                    Reynolds   Oleana 
 
 
 
 
Partido Demokrátiko   Boneriano                                                                                                                            Partido pro Hustisia & Union              
Clark Abraham                                                                                                                                                                                                                                                                Michiel Bijkerk 
 
 
 
  

Movementu Boneiru Liber 
Benito Dirksz 

 

 


